
MAKTAB ADABIY TA'LIMIDA MUHAMMAD YUSUF HAYOTI VA IJODINI
O'RGATISHNING SAMARALI YO'LLARI

ANNOTATSIYA
Ushbu maqolada maktab adabiy ta'limida xalq shoiri Muhammad Yusuf hayoti va

ijodini o'rgatish masalalari yoritilgan bo'lib, shoir hayoti va ijodini o'rganishga bag'ishlangan
dars mashg'ulotlarini samarali tashkil etishda zamonaviy axborot-kommunikatsiya
vositalaridan hamda interfaol pedagogik texnologiyalardan foydalanish bo'yicha tavsiyalar
berilgan. Ta'lim va tarbiyaning sifat va samaradorligi juda ko'p omillarga bog'liq bo'lganligi
uchun ham bu borada yagona va eng mukammal tavsiya yoki yo'l-yo'riq berib bo'lmaydi.
Hattoki, zamonaviy-pedagogik yoki axborot-kommunikatsiya texnologiyalaridan ham
foydalana bilishning o'ziga xos va o'ziga mos mezonlari mavjudligini unutmaslik kerak. Har
bir pedagog dars jarayonini tashkil etishda o'zining ilmiy salohiyati hamda pedagogik
mahoratidan kelib chiqib yondashadi. Ammo, bu jarayonni tashkil etishda o'qitishning
ming yillik an'ana va tajribalari, to'plangan ulkan tajribaviy zaxirasini ham inkor etmaslik
lozim.

Kalit so'zlar: davlat ta'lim standartlari (DTS), o'quv dasturi, adabiy ta'lim, pedagogik
mahorat, zamonaviy axborot kommunikatsiya vositalari, badiiy tahlil, interfaol metodlar.

EFFECTIVE WAYS TO TEACH THE LIFE AND CREATIVITY OF
MUHAMMAD YUSUF IN SCHOOL LITERATURE EDUCATION

ABSTRACT
In this article, the issues of teaching the life and creativity of the people's poet

Muhammad Yusuf in school literature education were covered, and recommendations
were made on the use of modern information and communication tools and interactive

https://zenodo.org/record/6651926#.YqsMiqLP1PY

pedagogical technologies in the effective organization of lessons devoted to the study of
the life and creativity of the poet. Since the quality and effectiveness of education and
training depends on many factors, it can not be the only and most perfect recommendation
or guidance in this regard. It should not be forgotten that even modern-pedagogical or
information and communication technologies have specific and specific criteria for their
use. Each pedagogue adheres to the organization of the teaching process due to its
scientific potential and pedagogical skills. But one should also not deny the millennial
traditions and experience of teaching, the enormous stock of accumulated experience in
the organization of this process.

Keywords: state educational standards (SES), curriculum, literature education,
pedagogical skills, modern information and communication tools, artistic analysis,
interactive techniques.

Áîçîðîâà Ãóëðóõ Ðàâóáîâíà
ìàãèñòðàíò,

Ñàìàðêàíäñêèé ãîñóäàðñòâåííûé óíèâåðñèòåò,
Ñàìàðêàíä, Óçáåêèñòàí

ÝÔÔÅÊÒÈÂÍÛÅ ÑÏÎÑÎÁÛ ÎÁÓ×ÅÍÈß ÆÈÇÍÈ È ÒÂÎÐ×ÅÑÒÂÓ
ÌÓÕÀÌÌÅÄÀ ÞÑÓÔÀ Â ØÊÎËÜÍÎÌ ËÈÒÅÐÀÒÓÐÍÎÌ

ÎÁÐÀÇÎÂÀÍÈÈ

ÀÍÍÎÒÀÖÈß
 Â äàííîé ñòàòüå îñâåùåíû âîïðîñû ïðåïîäàâàíèÿ æèçíè è òâîð÷åñòâà íàðîäíîãî

ïîýòà Ìóõàììàäà Þñóôà â øêîëüíîì ëèòåðàòóðíîì îáðàçîâàíèè, äàíû
ðåêîìåíäàöèè ïî èñïîëüçîâàíèþ ñîâðåìåííûõ èíôîðìàöèîííî-
êîììóíèêàöèîííûõ ñðåäñòâ è èíòåðàêòèâíûõ ïåäàãîãè÷åñêèõ òåõíîëîãèé â
ýôôåêòèâíîé îðãàíèçàöèè ó÷åáíûõ çàíÿòèé, ïîñâÿùåííûõ èçó÷åíèþ æèçíè è
òâîð÷åñòâà ïîýòà. Äàæå â ñâÿçè ñ òåì, ÷òî êà÷åñòâî è ýôôåêòèâíîñòü îáó÷åíèÿ è
âîñïèòàíèÿ çàâèñÿò îò îãðîìíîãî êîëè÷åñòâà ôàêòîðîâ, íåâîçìîæíî äàòü â ýòîì
îòíîøåíèè åäèíñòâåííóþ è íàèáîëåå èñ÷åðïûâàþùóþ ðåêîìåíäàöèþ èëè
ðóêîâîäñòâî. Âàæíî ïîìíèòü, ÷òî ñîâðåìåííûå ïåäàãîãè÷åñêèå èëè
èíôîðìàöèîííî-êîììóíèêàöèîííûå òåõíîëîãèè èìåþò ñâîè ñîáñòâåííûå è
ñîîòâåòñòâóþùèå èì êðèòåðèè äîñòóïíîñòè. Êàæäûé ïåäàãîã ïîäõîäèò ê
îðãàíèçàöèè ó÷åáíîãî ïðîöåññà èñõîäÿ èç ñâîåãî íàó÷íîãî ïîòåíöèàëà è
ïåäàãîãè÷åñêîãî ìàñòåðñòâà. Îäíàêî íå ñëåäóåò òàêæå îòðèöàòü òûñÿ÷åëåòíèå
òðàäèöèè è îïûò ïðåïîäàâàíèÿ, îãðîìíûé íàêîïëåííûé ýêñïåðèìåíòàëüíûé
ðåçåðâ â îðãàíèçàöèè ýòîãî ïðîöåññà.

Êëþ÷åâûå ñëîâà: ãîñóäàðñòâåííûå îáðàçîâàòåëüíûå ñòàíäàðòû (ÃÒÎ), ó÷åáíàÿ
ïðîãðàììà, ëèòåðàòóðíîå âîñïèòàíèå, ïåäàãîãè÷åñêîå ìàñòåðñòâî, ñîâðåìåííûå
èíôîðìàöèîííî - êîììóíèêàòèâíûå ñðåäñòâà, õóäîæåñòâåííûé àíàëèç,
èíòåðàêòèâíûå ìåòîäû.

"Noqobil o'qituvchi  haqiqatni shunchaki aytadi-qo'yadi,  yaxshisi esa uni topishga
o'rgatadi"

A.F.Disterveg-nemis pedagogi
Yoshlarni vatanparvarlik, el-yurtga sadoqat ruhida tarbiyalashda, ularning ma'naviy

kamolotini, estetik didini yuksaltirishda adabiy ta'limning o'rni beqiyos. Zero, buyuk
allomamiz Cho'lpon aytganidek:"Adabiyot yashasa, millat yashaydi". Shu jihatdan, uzluksiz

ta'lim tizimidagi adabiyot darslarida ijodkor hayoti va ijodini keng qamrovda o'rganish,
ijod namunalarini tahlil qilish orqali ham ta'lim-tarbiya samaradorligiga erishiladi. Ammo,
bu jarayonda o'qituvchidan nafaqat yuksak ilmiy salohiyat, balki pedagogik mahorat ham
talab etiladi.

Adabiyot fanidan takomillashtirilgan va uzviylashtirilgan o'quv dasturiga ko'ra xalq
shoiri Muhammad Yusuf hayoti va ijodi 8-sinfda "Muhammad Yusuf hayoti va ijodi" (1
soat), "Vatanim"she'ri tahlili (1 soat), "Mehr qolur", "Yurtim, ado bo'lmas" she'rlarini
(1 soat) o'rganish ko'zda tutilgan. 2019-yilda chop etilgan "Adabiyot-8" (to'ldirilgan va
qayta ishlangan to'rtinchi nashri)[2, 296-308] darsligida bu mavzular ketma-ketlikda
berilgan.

Umumiy o'rta ta'limning davlat ta'lim standartlari (DTS)ga ko'ra, o'quvchilarga adabiyot
fani bo'yicha quyidagi kompetensiya va malaka talablari qo'yiladi:

-badiiy tasvir vositalari haqida matnga tayanilgan holda mustaqil fikr yuritish va tahlil
qila olish;

-o'qigan asaridan olgan taassurotlarini yorqin ifodalab bera olish;
-o'zga insonning tuyg'ulari va hissiy kechinmalar xususida fikr yurita olish;
-o'rganilgan adiblar tabiatiga xos bo'lgan hislatlarni baholay bilish,
-o'rganilgan asarlarda tasvirlangan badiiy timsollar xususiyatiga xos bo'lgan hislatlarni

anglab, ularga munosabat bildira olish;
-o'rganilgan badiiy asarlar timsollarining tabiatidagi milliy xususiyatlarni anglay bilsh;
-adabiyot nazariyasiga doir bilimlarni kitobxonlik amaliyotida mustaqil qo'llay olish;
-adabiy-tarixiy davrlarga va adiblar ijodiga to'g'ri baho bera olish kabilardir [1,16].
Ammo, o'quvchilarda bu sifatlarni shakllantirish uchun bugungi kun o'qituvchisida

ilmiy salohiyat bilan birgalikda zamonaviy pedagogik texnologiyalarni, zamonaviy AKT
(axborot kommunikatsiya vositalari)ni qo'llay olish malakalari ham bo'lishi kerak. O'quv
jarayonlarini ilmiy va metodik jihatdan mukammal tashkil etish muvaffaqiyatlar garovidir.
Mashg'ulotlar turlarining an'anaviy ko'rinishlari bilan bir qatorda noan'anaviy shakllaridan
ham keng foydalanish ta'lim oluvchilarning sezilarli darajada rivojlanishiga olib boradi.
Olib boriladigan har bir dars o'quvchilarning yanada olg'a intilishi uchun motivatsiya
bo'lib xizmat qilishi kerak. Buning uchun o'qituvchi zimmasiga auditoriyada erkin muloqot
muhitini yaratish hamda dars mashg'ulotlarini samarali tashkil etish vazifalari yuklatiladi.

O'quv dasturiga asosan berilgan "Muhammad Yusufning hayoti va ijodi" mavzusini
o'rganish jarayonida "Ma'lumotlar ombori"(1-rasm) usulidan foydalanish mumkin. Bunda
o'quvchilarga slaydlar orqali yoki A4 format qog'ozda quyidagi jadval taqdim etiladi:

 Ma’lumotlar Ombori

Ma’lumotlar To‘g‘ri
True

Noto‘g‘ri
False

Muhammad Yusuf  1999-yilda 
O‘zbekiston xalq shoiri unvoni

bilan mukofotlangan.
Ilk  she’rlar to‘plami

1985-yilda  “Tanish teraklar”  
nomi bilan chop etilgan.

Respublikamiz Prezidenti
Sh.M.Mirziyoyev qaroriga
binoan Toshkent shahrida

Muhammad Yusuf nomidagi ijod
maktabi ochildi.

1989-yilda “Iltijo” she’riy
to‘plami uchun unga Respublika

Yoshlar mukofoti berilgan.
Muhammad Yusufning “Ko‘hna

quduq” dostonida qadimiy Buxoro
tarixi aks etgan.

                                                                    (1-rasm)
Bu jadvaldagi ma'lumotlarni mana shu tariqa davom ettirish mumkin. Ya'ni Muhammad

Yusufning hayoti va ijodiga oid bo'lgan  to'g'ri va noto'g'ri ma'lumotlar joylanadi. O'quvchilar
esa bu ma'lumotlarni to'g'ri yoki noto'g'ri ekanligini aniqlab, tegishli qatorga belgi qo'yishadi:
(2-rasm)

 Ma’lumotlar Ombori

Ma’lumotlar To‘g‘ri
True

Noto‘g‘ri
False

Muhammad Yusuf  1999-yilda 
O‘zbekiston xalq shoiri unvoni

bilan mukofotlangan.
√

Ilk  she’rlar to‘plami
1985-yilda  “Tanish teraklar”  

nomi bilan chop etilgan.
√

Respublikamiz Prezidenti
Sh.M.Mirziyoyev qaroriga
binoan Toshkent shahrida

Muhammad Yusuf nomidagi ijod
maktabi ochildi.

√

1989-yilda “Iltijo” she’riy
to‘plami uchun unga Respublika

Yoshlar mukofoti berilgan.
√

Muhammad Yusufning “Ko‘hna
quduq” dostonida qadimiy Buxoro

tarixi aks etgan.
√

                                                                     (2-rasm)

Bu texnologiya o'quvchilardan diqqat-e'tiborni talab etadi va ularning xotirasini
mustahkamlashga yordam beradi.

Olimlarning aniqlashicha, insondagi bilimlarning hosil bo'lishida undagi 5 ta sezgi
a'zolari vositasida qabul qilingan va ishlab chiqilgan axborotlar nisbati quyidagicha:

Ko'rish a'zosi orqali - 80-85%
Eshitish a'zosi - 9-13%
Hid bilish a'zosi orqali - 2,5-3,5%
Teri sezgisi orqali - 1,5-3%
Ta'm bilish a'zosi orqali - 1-2%
Jami - 100%gacha.
Turli sezgi organlari ishtirokida o'zlashtirilgan va qayta ishlangan axborotning oradan 2

hafta o'tgach, quyidagi miqdorlari eslab qolinadi:
O'qilganlar - 10%
Eshitilganlar - 20%
Ko'rilganlar - 30%
Ko'rilgan va eshitilganlar - 50%
Gapirilganlar - 80%
Gapirilgan va amalda bajarilganlar - 90% [4,177-178].
Demak, ko'rish sezgisi orqali qabul qilingan va ishlab chiqilgan axborotlar nisbati

yuqoriroq ekan. Bu esa o'z navbatida,  o'qitish jarayonida ko'proq ko'rsatmalilik prinsipiga
amal qilishimizni nazarda tutadi.

Buyuk chex pedagogi Y.A.Komenskiy ko'rsatmalilikni o'qitishning "oltin qoidasi" deb
uqtiradi. Muhammad Yusufning ijodini o'rgatishda ham ko'rsatmalilik prinsipiga amal
qilish o'quvchilar tomonidan bilimlarni tez va oson o'zlashtirilishiga hamda uzoq vaqt
xotirasida muhrlanishiga xizmat qiladi. Buning uchun biz "Suratlar galeriyasi" (3-4-rasm)
usulidan foydalanishimiz mumkin. Bu texnologiya asosida o'quvchilarga suratlar taqdim
etiladi. Bu suratlar zamirida shoir she'rlarining nomi yashiringan bo'lishi kerak. Ma'lumki,
Muhammad Yusuf aksariyat she'rlarida flora va faunamizdan ramziy obrazlar sifatida
foydalanib, ularni badiiy yuk tashishga xizmat qildiradi. Shuningdek, she'rlarining nomlari
ham mana shu ramziy obrazlardan kelib chiqadi. O'quvchilarga quyidagi kabi rasmlar
tarqatiladi:

  

                  (3-rasm)     (4-rasm)

QIZG‘ALDOQ

BULBUL

RAYHON

 

JAYRON

ERKA KIYIK

TURNALAR

CHO‘LOQ TURNA

OQ 
TULPOR

(5-rasm) (6-rasm)

O'quvchilar  suratlar yoniga shoir she'rlarining nomlarini yozib chiqishadi(5-6-rasm).
Bundan tashqari, tabiat tasvirlari bilan bog'liq rasmlar bilan ishlash jarayonida suratlardagi
har bir tabiat mo'jizasi haqida o'quvchilarga  ilmiy bilimlar ham berib borish tavsiya
etiladi. Negaki, shoir lirikasida ifodalangan ma'no-mazmun ana shu ilmiy bilimlar
asosidagina teranlashadi. Shuningdek, o'quvchilarda ona tabiatga muhabbat, uni asrab-
avaylash kerakligi kabi ko'nikmalar ham shakllanadi.

Ta'lim va tarbiyaning sifat va samaradorligi juda ko'p omillarga bog'liq bo'ladi. Ana
shunday omillardan biri, pedagogning nutqiy mahoratidir. G'arb donishmandlaridan biri
R.Emirsonning ta'kidlashicha: "Nutq - qudratli  kuch: u ishontiradi, undaydi, majbur
etadi"[4,159]. Demak, birinchi navbatda, nutq ishontirish san'atidir. O'quvchilar bilan
muloqotda bo'layotgan o'qituvchi ishonarli gapirishi, nutqi dalillangan, puxta asoslangan
bo'lishi lozim va, albatta, mana shunday sifatlarni  o'quvchilarda ham rivojlantirish talab
etiladi. Adabiyot fanining ham oldiga qo'yilgan asosiy maqsadlaridan biri - bu o'quvchilarda
nutqiy savodxonlik, nutqiy madaniyatni shakllantirish  hisoblanadi. Bunday sifatlarga
esa, nasriy va lirik asarlar mutolaasi, ularning tahlili orqali erishiladi.  Xususan, Muhammad
Yusuf lirikasiga xos xususiyatlar, uning ifoda uslubi, badiiy tasvir vositalaridan foydalanishi,
umuman, poetik mahoratini o'rganish uchun badiiy tahlilga murojaat etamiz. Shoirning
she'rlarini badiiy tahlilga tortish jarayonida "Sirli nuqtalar"(7-rasm) usulidan foydalanishimiz
mumkin. Buning uchun o'quvchilarga  so'zlari tushirib qoldirilgan she'riy bandlar taqdim
etiladi. Ammo, so'zlarni tushirib qoldirishda o'quvchini tafakkur qilishga undovchi so'zlarni
tanlash tavsiya etiladi.O'quvchilar nuqtalar o'rnidagi tushirib qoldirilgan so'zni topib,
she'riy parchani ifodali o'qishadi. She'rning mazmunini tahlil qilib, unda qo'llangan
she'riy san'atlarni topishga harakat qilishadi. Bunday tahlil jarayoni o'quvchilarning mantiqiy
fikrlashini hamda ijodkorlik qobiliyatini rivojlantiradi.

O‘zbekman

Oq yaktagi yanglig‘ oppoq murodi,

Har yaxshiga joni …… o‘zbekman.

Nasli ulug‘ Sohibqiron zuryodi,

…… dunyoga doston o‘zbekman.

                                                            (7-rasm)
Muhammad Yusuf ijodi tahlil qilinganda uning o'zbek xalqining qo'shiqchilik borasidagi

estetik didini yuksaltirishdagi xizmatini ta'kidlab o'tish joizdir. Adabiyotshunos olim
Qozoqboy Yo'ldosh Muhammad Yusufning o'zbek qo'shiqchilik san'atiga qo'shgan hissasini
ta'kidlab, shunday fikrlarni qayd etadi: "Shoir she'rlariga bitilgan qo'shiqlar millat ahli
ma'naviyatini shakllantirishda uning she'rlaridan kam xizmat qilgani yo'q. Aynan
Muhammad Yusufning qo'shiqbop she'rlari borligi uchun ham u tirikligida o'zbek
qo'shiqchiligida saviyasiz, tanqiddan tuban matnlar asosida aytiladigan qo'shiqlar juda
kam bo'lgandi" [6,27]. Dars jarayonida shoirning qo'shiqqa aylangan she'rlarini tahlilga
tortish esa  mashg'ulotni yanada qiziqarli bo'lishini ta'minlaydi va o'quvchilarni faollikka
undaydi. Buni amalga oshirish uchun "Qo'shiqlar qanotida"(8-rasm)  usulidan foydalanamiz.
Bu texnologiyani qo'llashda audio-vizual vositalardan foydalanamiz. Bu jarayonda
auditoriyada elektron ekran tashkil etiladi. Ekranda raqamlar aks etgan bo'lib, bu raqamlar
ostiga shoirning xonandalar tomonidan ijro etilgan qo'shiqlari o'rnatiladi:

 

1

6

3 4

2

5

7

8

                                                             (8-rasm)
O'quvchilar raqamlardan birini tanlashadi va ana shu raqam ostidagi qo'shiq ularga

eshittiriladi. O'quvchilar qo'shiqning nomini topishadi va qo'shiqning g'oyasini ochib
berishadi. Bu metodni amalga oshirishda o'quvchilarni kichik guruhlarga bo'lib olish maqsadga
muvofiq bo'ladi. Bu esa o'z navbatida o'quvchilarda jamoa bo'lib ishlash ko'nikmalarini

shakllantiradi. Shuningdek, musiqa insonda axloqiy fazilatlarni shakllantirishda ham muhim
vosita hisoblanadi. Zero, faylasuf Arastu ta'kidlab o'tganidek: "Musiqa ko'ngilga axloqan
muayyan ta'sir ko'rsatuvchi quvvatga ega"dir. Qo'shiqlarni tanlashda ham turli mavzularda
hamda o'quvchiarning yosh xususiyatlari jihatidan qiziqishlarini hisobga olib  zamonaviy
estrada yo'nalishida bo'lishiga e'tibor qaratish lozim. O'quv dasturiga asosan shoirning
"Vatanim" she'ri tahli mavzusi o'tilganda "Toifalash jadvali" (9-rasm)dan foydalanish
samarali usul hisoblanadi.

 
TOIFALASH JADVALI

Joy nomlari Tarixiy shaxslar

Balx Sulaymon

Xo‘jand Mashrab

Qashqar Yassaviy

Kurdiston Navoiy

Hindiston Temur Malik

Chambil Muqanna

Qo‘qon Shiroq

Chingiz

Jaloliddin

Bobur

Alpomish

Ulug‘bek

Qodiriy

Usmon

                                                              (9-rasm)
"Vatanim"she'ri tahlili jarayonida adabiyot fani tarix hamda geografiya fanlari bilan

integratsiyani amalga oshiradi. O'quvchilarning ham bu fanlardan olgan bilimlarini tekshirib
ko'rish imkoniyati tug'iladi. "Moziyga bir nazar" usuli orqali o'quvchilarga quyidagi savollar
beriladi:

MOZIYGA BIR NAZAR
1.Hoshim ibn Hakim nima uchu Muqanna  laqabini olgan?
2.Jaloliddin Manguberdining jasorati haqida nimalarni bilasiz?
3.Uzoq Sibr o'lkasiga surgun qilingan allomalarimiz kimlar edi?
4.Qashqar shahri qayerda joylashgan?
5."Yuzida xoli bor" ma'nosini anglatuvchi laqabni olgan tarixiy qahramon kim?

6.Ikkinchi jahon urushi yillarida Qo'qondagi ijtimoiy-siyosiy hayot haqida ma'lumot
bering.
7.Temur  Malikning  jasorati haqida nimalarni bilasiz?
8.Mashrabning dorga osilish sababini izohlang.
9."Padarkushdan pana qilib Ulug'beging quchgayman" misrasida shoir padarkush deya
kimni nazarda tutmoqda?
10."Cho'liq" va "So'liq"so'zlarining ma'nosini izohlang.
11.O'zbek urug'larining soni nechta?
12.She'rda qaysi mashhur asar nomidan o'rinli foydalanilgan?
"Vatanim" she'ri mazmunida aks etgan tarixni mana shunday savollar tarzida davom
ettirish mumkin. Bu savollarga javob olingandan so'nggina bu she'rni tahlilga tortish maqsadga
muvofiq bo'ladi. Shundagina o'quvchiga she'rning mazmun-mohiyatini anglashi oson kechadi.
Shuningdek, o'quvchilar shoirning tarixiy savodxonligi, bilim darajasi haqida ham
ma'lumotga ega bo'lishadi.
O'qitishning asosiy tashkiliy shakli bo'lgan dars qanday ko'rinishda tashkil etilishidan
qat'iy nazar, bilim oluvchilarning yosh va fiziologik xususiyatlari, qiziqishi, bilim saviyasi,
fikr yuritish doirasi hisobga olinishi muhimdir. Mana shu jihatlarni nazarda tutib, axborot-
kommunikatsiya texnologiyalarini zamonaviy pedagogik texnologiyalar bilan uyg'unlashgan
holda qo'llash o'quv mashg'ulotlarining samaradorligi va o'qituvchilar mehnatining foydali
ish koeffitsiyentini oshiradi. "Mashhur ingliz adibi Bernard Shou aytganidek: "Bilimga
eltuvchi yagona yo'l - bu faoliyatdir". Ana shunday faoliyatning o'quvchi va o'qituvchi
mehnati ko'rinishidagi turlari omixtalashganida kutilgandan ziyodroq natijaga erishish
mumkin bo'ladi"[4,194].

